
1. XUSTIFICACIÓN 

 

1.1. Xustificación Teórica 

O Departamento de Orientación elabora o seguinte plan coa finalidade de clarificar as súas 

funcións e tarefas e organizar así o seu traballo dentro do contexto institucional do centro, en 

base ao Decreto 120/1998 e a Orde do 24 de Xullo de 1998, pola que se establece a organización 

e funcionamento da orientación educativa e profesional na Comunidade Autónoma de Galicia.  

 

Así mesmo, para a elaboración do Plan de Orientación 2022-2023 contextualizado, tómase como 

referencia a memoria do Departamento de Orientación do curso pasado, así como os principios 

de actuación establecidas na Orde do 8 de setembro de 2021, pola que se desenvolve o Decreto 

229/2011, do 7 de decembro, polo que se regula a atención á diversidade do alumnado dos 

centros docentes da Comunidade Autónoma de Galicia. 

 

O Plan anual do Departamento de Orientación abarca todas as etapas e niveis educativos 

impartidos no centro, pois entendemos a orientación como un proceso que inclúe a toda a 

comunidade educativa e abrangue a toda a poboación escolar. Pretendemos organizar e 

estruturar de forma sistemática as medidas e respostas que queremos tomar ante unha serie 

de aspectos relativos ao desenvolvemento persoal, aos procesos de ensino-aprendizaxe e á 

toma de decisións, que consideramos básicos de cara á formación dos nosos/as alumnos/as, 

para a súa inserción na sociedade. 

 

No desenvolvemento deste proceso de orientación atenderemos a seis principios 

fundamentais:  

 

✓ Principio de Prevención: a orientación será esencialmente proactiva, anticiparase (no 

posible) á aparición de circunstancias ou situacións que poidan obstaculizar o 

desenvolvemento dunha personalidade sa e integrada, capaz de expresar as súas 

máximas potencialidades. O énfase ponse no grupo ou comunidade, intervindo na 

alteración dos contextos ambientais ou dotando aos individuos das axeitadas 

competencias vitais para que poidan afrontar con éxito as situacións de crise.  

 

✓ Principio de Desenvolvemento: a orientación é un proceso continuo dirixido ao 

desenvolvemento integral das persoas. 

  

✓ Principio de Intervención Social: a acción orientadora realizarase en, e sobre un 

contexto dado para posibilitar á persoa orientada o coñecemento das variables 

contextuais e as posibilidades de transformación destas.  

 

✓ Principio de Sistematización: orientación centrada nas necesidades e problemas da 

institución escolar.  

 

✓ Principio de Curricularidade: a orientación educativa integrada no currículo formando 

parte das distintas áreas que conforman o currículo así como a súa especificación nos 

diferentes documentos do centro.  

 

✓ Principio de Cooperación: necesidade de coordinación e cooperación dos diversos 

axentes que interveñen no proceso educativo (pais/nais, profesorado, alumnado, 

axentes externos...) 

 

 

1.2. Xustificación Legal 

 

O marco legal que regula a Educación, tanto a nivel estatal como autonómico, sinala que a 

función orientadora e a titorial constitúen os servizos e actividades que o sistema educativo 

ofrece co obxecto de optimizar o rendemento e a calidade da ensinanza.  

 

A nivel estatal, apuntar a entrada en vigor da LOMLOE, Lei Orgánica 3/2020, pola que se 

modifica a Lei Orgánica 2/2006  do 3 de maio de Educación (LOE) que no seu Título Preliminar, 

mailto:augusti@edu.xunta.es
http://www.ieslucus.es/


 

 

IES LUCUS AUGUSTI 
Avda. Rodríguez Mourelo, S/N, 27002 – LUGO 

Teléfono: 982 828020 – Fax: 982 828030 
Correo electrónico:  ies.lucus.augusti@edu.xunta.es 

Páxina web: www.ieslucus.es 

 

 
 

4 

artigo 1º, recolle os principios da educación entre os que se atopa a orientación educativa e 

profesional dos estudiantes como medio necesario para o logro dunha formación personalizada, 

que propicie unha educación integral en valores, destrezas e coñecementos.  

 

 

A nivel autonómico, hai que facer referencia ás seguintes disposicións:  

 

➢ Decreto 120/1998 que regula a orientación educativa e profesional. Ampliado pola Orde do 

24 de xullo dese mesmo ano, establecendo no seu artigo 15º a estrutura do noso Plan de 

actuación. 

➢ Decreto 324/1996, de 26 de xullo, polo que se aproba o Regulamento orgánico dos institutos 

de educación secundaria.  

➢ Decreto 229/2011 polo que se establece e regula a atención á diversidade do alumnado dos 

centros docentes da Comunidade Autónoma de Galicia.  

➢ Orde 8 de setembro de 2021, pola que se desenvolve o Decreto 229/2011, do 7 de 

decembro, polo que se regula a atención á diversidade dos centros docentes da Comunidade 

Autónoma de Galicia. 

➢ Decreto 86/2015, polo que se estable o currículo da ESO e do Bacharelato na Comunidade 

Autónoma de Galicia. (Pendente de publicación do novo decreto no DOG) 

➢ Decreto 105/2014, do 4 de setembro, polo que se establece o currículo da Educación 

Primaria na Comunidade Autónoma de Galicia. (Pendente de publicación do novo decreto 

no DOG) 

➢ Decreto 150/2022, do 8 de setembro, polo que se establece a ordenación e o currículo da 

educación infantil na Comunidade Autónoma de Galicia.  

➢ Decreto 107/2014, do 4 de setembro, polo que se regulan aspectos específicos da formación 

profesional básica das ensinanzas de formación profesional do sistema educativo en Galicia 

e se establecen vinte e un currículos de títulos profesionais básicos. 

➢ Decreto 114/2010, do 1 de xullo, polo que se establece a ordenación xeral da formación 

profesional do sistema educativo de Galicia.  

➢ Lei 4/2011 do 30 de xuño, de convivencia, participación, da comunidade educativa en 

materia de convivencia escolar. 

➢ Decreto 85/2007, do 12 de abril, polo que se regula o Observatorio Galego de Convivencia 

Escolar. 

➢ Decreto 8/2015, do 8 de xaneiro, polo que se desenvolve a Lei 4/2011 do 30 de xuño, de 

convivencia e participación da comunidade educativa en materia de convivencia escolar.  

➢ Orde do 13 de xullo de 2015 pola que se regulan as ensinanzas de formación profesional 

básica na Comunidade Autónoma de Galicia, así como o acceso e a admisión nestas 

ensinanzas.  

➢ Orde de 25 de xaneiro de 2022 pola que se actualiza a normativa de avaliación nas 

ensinanzas de educación primaria, de educación secundaria obrigatoria e de bacharelato no 

sistema educativo de Galicia. 

➢ Circular Nº 8/2009 pola que se regulan algunhas medidas de atención á diversidade para o 

alumnado de Educación Secundaria Obrigatoria. 

➢ Circular 10/2010 pola que se ditan instrucións para unificar as actuacións e establecer as 

accións prioritarias dos servizos de orientación educativa e profesional das ensinanzas 

escolares de Galicia. 

 

1.3 Xustificación baseada no contexto: 

O IES Lucus Augusti está situado no centro da cidade de Lugo, capital da provincia do mesmo 

nome, e que conta cunha poboación de 98.000 habitantes. O perfil socioeconómico e cultural 

das familias da zona pódese definir como alto ou medio-alto. Non obstante, non todos/as 

rapaces/as residentes na zona acoden ao noso IES, nin todo o alumnado do IES pertence á 

devandita categoría social. Así, podemos afirmar que, en xeral, o alumnado do IES caracterízase 

por ter un nivel socioeconómico e cultural medio e por vivir nun contexto urbano. 

 

Por outra parte, como acostuma a suceder nos institutos de zonas urbanas, o IES Lucus Augusti 

é un centro moi grande en tamaño e en número de alumnado, contando no curso actual con 

algo máis de 700 rapaces e rapazas. Isto implica, loxicamente una gran variedade de situacións 

e casuísticas persoais e educativas entre o alumnado. Neste senso, de xeito resumido podemos 

salientar como características pedagóxicas do alumnado as que seguen: 

✓ Pequeno colectivo de alumnado de etnia xitana.  

✓ Alumnado con necesidades específicas de apoio educativo por incorporación tardía ao 

sistema educativo. 

✓ Alumnado con necesidades educativas especiais.  

✓ Alumnado con necesidades educativas específicas derivadas de historia educativa ou 

condicións persoais.  

 

1.3.1 ENSINANZAS IMPARTIDAS NO CENTRO 

O centro imparte ensinanzas de ESO, Bacharelato e Ciclos Formativos de Grao Medio e Superior,  

distribuídos do seguinte xeito: 

 

CURSO OU ETAPA Nº DE GRUPOS NÚMERO DE ALUMNADO 

1º ESO 4 88 

2º ESO 5 128 

3º ESO 4 101 

4º ESO 4 105 

TOTAL ESO 17 422 

1º BACHARELATO 6 120 

2º BACHARELATO 4 100 

TOTAL BACHARELATO 10 220 

1º BACHARELATO ADULTOS 1 7 

2º BACHARELATO ADULTOS 1 48 

TOTAL BACHARELATO ADULTOS 2 55 

FPS de Laboratorio e Análise e de 

control de calidade 

2 36 

FPM de Operacións de Laboratorio 2 30 

TOTAL FORMACIÓN PROFESIONAL 4 66 

 

 

O actual horario do centro é de xornada continua con xornada lectiva de mañás. Os Ciclos Medio 

e Superior manteñen o horario de tarde. 

1.3.2       O DEPARTAMENTO DE ORIENTACIÓN 

Na Orde do 24 de Xullo de 1998, pola que se establece a organización e funcionamento da 

orientación educativa e profesional na Comunidade Autónoma de Galicia regulada polo Decreto 

120/1998, indícase que “os departamentos de orientación deberán constituír, dentro de cada 

centro, o garante de que a orientación forma parte esencial da actividade educativa e de que se 

establece unha vía de asesoramento permanente ao profesorado, alumnado e ás familias.” 

Sendo así, faise necesario que o Departamento de Orientación sexa un elemento aberto e 

inclusivo no Centro e na comunidade educativa. As súas intervencións deberán estar integradas 

no proceso educativo xeral e no marco curricular. 

 

 CONFIGURACIÓN DO DEPARTAMENTO DE ORIENTACIÓN 

 

Compoñentes 

Xefe do Departamento de Orientación Alejandro Amieiro López 

Orientadora, en calidade de substituta do 

Xefe do Departamento 

Ana Ferreiro Rey 

Profesora de Pedagoxía Terapéutica Josefina Mouronte Pena 

Profesora de Pedagoxía Terapéutica Alba González Rodríguez 

Profesora de Pedagoxía Terapéutica de 

atención preferente 

Laura Regueiro Iglesias 

Profesora de Pedagoxía Terapéutica de 

atención preferente 

Emma Mera Villanueva 

Profesor do ámbito científico tecnolóxico María Becerra Hermo 

Profesora do ámbito lingüístico social Mª Inés Cabana Yáñez 

Profesora de Formación e Orientación Laboral Mª Teresa Tugores Castro 

 

O horario das especialistas de PT e orientadora, caracterízase pola súa flexibilidade no senso de 

que foron elaborados co obxecto de procurar unha racionalización do tempo e do esforzo 

dedicado ós diferentes aspectos da orientación. 

 HORARIO DA XEFA DO DEPARTAMENTO DE ORIENTACIÓN 

 LUNS MARTES  MÉRCORES XOVES VENRES 

8:15 
9:05 

Departamento Departamento 8:45 
9:35 

Departamento Departamento Departamento 

9:05 
9:55 

Departamento Departamento 9:35 
10:25 

Xefatura 
Departamento 

Departamento Departamento 

9:55 
10:45 

Departamento Departamento 10:25 
11:15 

Atención ás 
familias 

Departamento Xefatura 
Departamento 

10:45 
11:35 

Departamento Departamento     

11:35 
12:00 

Atención ao 
alumnado 

Atención ao 
alumnado 

11:15 
11:45 

Atención ao 
alumnado 

Atención ao 
alumnado 

 

12:00 
12:50 

Xefatura 
Departamento 

Departamento 11:45 
12:35 

Departamento Departamento  

12:50 
13:40 

  12:35 
13:25 

   

13:40 
14:30 

  13:25 
14:15 

   

 

 REUNIÓNS 

REUNIÓNS TEMPORALIZACIÓN IMPLICADOS 

Departamento de 

Orientación 

Semanal  Orientador, mestras de  P.T. 

D.O. ao completo Mensual Xefe do departamento, mestras de P.T, Profesoras 

dos ámbitos, profesora de FOL. 

D.O. IES Lucus 

Augusti 

Trimestral Os/as xefes/as do departamento de orientación de 

centros adscritos de primaria. 

Reunións co 

equipo directivo 

Ao longo do curso, a 

demanda. 

Orientador e equipo directivo  

Reunións 

coordinación cos 

titores 

Ao longo do curso, segundo 

necesidades 

Orientador e titores de nivel 

Reunións e 

atención ás 

familias 

Mércores de 10:25 a 11:15 

Atenderase ás familias en 

calquera momento 

concertado por cita previa 

Orientador, familias e mestra de PT se fora o caso. 

Reunións co 

profesorado 

Segundo demanda, no 

horario que o permita 

Orientador e profesorado implicado. 

Reunións con 

entidades externas 

Segundo demanda, no 

horario que o permita 

Orientador, organismos, profesionais externos... 

 

1.3.3 NECESIDADES ESPECÍFICAS DE APOIO EDUCATIVO 

 

Neste punto farase referencia a todos aqueles alumnos e alumnas que por diferentes razóns 

mostran dificultades ao longo do seu proceso de ensino-aprendizaxe. Deste xeito o 

Departamento de Orientación, coa colaboración dos profesores e familias terán como obxectivo 

básico procurar unha atención individualizada que axude na maior medida posible a que estes 

alumnos e alumnas acaden os obxectivos educativos ao igual que o resto dos seus compañeiros 

e compañeiras. Para isto debemos partir dos informes psicopedagóxicos de cada un deles, co fin 

de coñecer a súa problemática e deste xeito aplicar as medidas de atención a diversidade que 

procedan en cada caso concreto.  

 

Actualmente no centro temos escolarizado alumnado con NEAE, que segundo recolle a LOMLOE, 

Lei 3/2022, de 29 de decembro, no seu artigo 71.2, sería alumnado con NEAE aquel que require 

unha atención educativa diferente á ordinaria, por presentar NEEs, retraso madurativo, 

trastornos do desenvolvemento da linguaxe e comunicación, por trastornos de atención ou de 

aprendizaxe, por descoñecemento grave da lingua de aprendizaxe, por atoparse en situación de 

vulnerabilidade socioeducativa, polas súas altas capacidades intelectuais, por incorporarse tarde 

ao sistema educativo ou por condicións persoais ou de historia escolar, para que poida acadar o 

máximo desenvolvemento posible das súas capacidades persoais e, en todo caso, os obxectivos 

establecidos con carácter xeral para todo o alumnado.  

Hai que resaltar a posta en práctica do noso centro de determinadas medidas de atención á 

diversidade, entre elas:  

 

MEDIDAS ORDINARIAS  

• Adecuación da estrutura organizativa do centro (horarios, agrupamentos, espazos) e da 

organización e xestión da aula ás características do alumnado.  

• Adecuación das programacións didácticas á contorna e ao alumnado.  

• Metodoloxías baseadas no traballo colaborativo en grupos heteroxéneos, titoría entre iguais, 

aprendizaxe por proxectos e outras que promovan a inclusión.  

• Adaptación dos tempos e instrumentos ou procedementos de avaliación.  

• Reforzo educativo .  

• Programas de reforzo nas áreas instrumentais básicas.  

• Programas de recuperación.  

• Programas específicos personalizados.  

• Programas de habilidades e competencias sociais 

 

MEDIDAS EXTRAORDINARIAS  

• Adaptacións curriculares.  

• Apoio do profesorado especialista en Pedagoxía Terapéutica . En canto aos apoio das 

especialistas de PT, apuntar que se tratará en todo momento, dun apoio dentro da aula, unha 

vez valoradas as necesidades educativas do alumnado. Este apoio prioriza os grupos 1º e 2º ESO, 

e nestes cursos o apoio das especialistas céntrase especialmente naqueles grupos nos que hai 

alumnado con ACS e alumnado con NEAEs.  

No presente curso académico darase resposta as seguintes NEAE: 

 - Alumnado con NEE derivadas da súa discapacidade (TEA e síndromes específicos)  

- Alumnado con NEAE derivadas: por dificultades específicas de aprendizaxe, TDAH, polas 

súas altas capacidades intelectuais, por terse incorporado tardiamente ao sistema educativo, ou 

por condicións persoais ou de historia escolar.  

Destacar que no centro está escolarizado un número importante de alumnado de incorporación 

tardía ao sistema educativo, deste xeito é preciso dar unha resposta educativa ás necesidades 

deste alumnado, que en moitos casos o descoñecemento do idioma interfire no seguimento do 

proceso de E-A. Esta situación establece como prioritario a elaboración dun Plan específico de 

Acollida para o alumnado con estas necesidades. Neste mesmo momento, organizouse un grupo 

de apoio para o alumnado estranxeiro procedente de Ucranía, para a adquisición do idioma, no 

que colabora unha das profesoras de PT e dous profesores con dispoñibilidade horaria. 

• Programa de Diversificación Curricular en 3º de ESO. 

•  Atención educativa hospitalaria 

 

2. OBXECTIVOS 

2.1. Obxectivos Xerais do Plan 

➢ Colaborar cos Departamentos didácticos, Equipos Docentes e Equipo Directivo no deseño, 

planificación, desenvolvemento e avaliación das distintas actuacións que se realicen no 

centro para favorecer a personalización da educación, con especial énfase no apoio ao 

proceso de ensino-aprendizaxe. 

➢ Participar activamente no desenvolvemento do Plan de Orientación e os Programas de 

atención á diversidade, Plan de Acción Titorial e Plan de orientación Académico-

Profesional. 

➢ Colaborar cos Departamentos didácticos, Equipos Docentes e Equipo Directivo no deseño, 

planificación, desenvolvemento e avaliación das distintas actuacións e plans que se 

realicen no centro para garantir unha educación de calidade para o alumnado e o seu 

desenvolvemento integral. 

➢ Contribuír á valoración das necesidades educativas do alumnado e participar no deseño, 

desenvolvemento e avaliación de programas de intervención. 

➢ Informar e asesorar ás familias en todo o referente á educación dos seus fillos/as, 

especialmente aos que presentan necesidades educativas especiais. 

➢ Autoavaliar o funcionamento do departamento, en orde a promover unha optimización e 

mellora continua das súas actuacións. 

➢ Formar no seo do departamento un equipo de traballo eficaz e funcional. 

➢ Facilitar aos titores /as e ao profesorado en xeral, recursos, posibilidades e asesoramento 

permanente no ámbito da orientación, titoría e atención á diversidade. 

➢ Manter un contacto periódico coas institucións do entorno.  

➢ Enriquecer e apoiar a relación centro-familia en xeral, e titores/as-familia en particular. 

➢ Coordinarse co EOE e a Inspección Educativa no marco das institucións e accións 

prioritarias para este curso como en situacións puntuais relacionadas coa avaliación, 

intervención nas NEE que, superando as nosas posibilidades precisen asesoramento 

 

2.2. Obxectivos Específicos dos distintos ámbitos de actuación 

 

2.2.1 Obxectivos específicos do Apoio ao Proceso de Ensino e Aprendizaxe e á Atención á 

diversidade 

 

1. Coordinar e participar na avaliación psicopedagóxica dos alumnos con necesidades 

específicas de apoio educativo. 

2. Colaborar no deseño, desenvolvemento, e avaliación  de ACs, PDC e outras medidas de 

atención á diversidade. 

3. Impulsar o establecemento de cauces de comunicación entre os distintos axentes 

educativos. 

4. Impulsar a formación continua do profesorado e do DO na atención á diversidade. 

5. Adquirir os recursos necesarios para atender á diversidade. 

6. Colaborar na prevención e detección temperá de problemas de aprendizaxe. 

7. Impulsar a colaboración cos orientadores dos centros adscritos de Primaria. 

8. Elaborar a concreción anual do PXAD 

 

 

2.2.2 Obxectivos específicos do Apoio ao Plan de Acción Titorial (PAT). 

 

1. Asesorar e colaborar no deseño e organización da acción titorial. 

2. Contribuír e participar no desenvolvemento da acción titorial. 

3. Colaborar no proceso de seguimento, avaliación e mellora do PAT. 

4. Colaborar no establecemento de cauces de coordinación entre todos os axentes 

implicados na acción titorial. 

5. Contribuír ao seguimento do proceso de E-A, especialmente no caso dos alumnos con 

necesidades específicas apoio educativo. 

6. Promover a comunicación entre o centro e as familias.  

Obxectivos específicos co ALUMNADO: 

a. Favorecer a integración no centro, na etapa e no grupo-clase.  

b. Propiciar o desenvolvemento da identidade persoal e social.  

c. Favorecer un autoconcepto e autoestima positivos.  

d. Favorecer o enriquecemento lingüístico e cultural.  

e. Detectar posibles dificultades de aprendizaxe.  

f. Artellar respostas educativas adecuadas ás súas necesidades. 

 

 

Obxectivos específicos co PROFESORADO: 

a. Avaliar a propia actividade docente, así como as actividades e recursos. 

b. Impulsar a participación activa nas actividades escolares e extraescolares.  

c. Programar conxuntamente determinados aspectos 

d. Intercambiar información periodicamente sobre o alumnado. 

e. Coordinar conxuntamente metodoloxías e avaliacións. 

 

 

 

Obxectivos específicos coas FAMILIAS: 

a. Favorecer a relación de nais e pais co centro.  

b. Coñecer o contexto familiar do alumnado.  

c. Informar ás familias de todo o relativo ao proceso educativo dos seus fillos/as.  

d. Implicar a pais e nais en actividades de reforzo e apoio escolar na casa.  

2.2.3 Obxectivos específicos Apoio ao Plan de Orientación Académico – Profesional (POAP)  

 

1. Contribuír na organización da orientación académica-profesional no centro. 

2. Colaborar no desenvolvemento do POAP, prestando asesoramento ao profesorado. 

3. Participar na avaliación e seguimento do POAP.  

4. Asesoramento individualizado a aqueles alumnos que requiran unha orientación 

personalizada. 

5. Desenvolver actuacións que fomenten unha orientación non sexista. 

6. Informar ao alumnado das ensinanzas de réxime xeral. 

7. Contribuír á mellora da orientación profesional en Bacharelato. 

8. Asesorar aos titores e familias dos alumnos con necesidades especiais na súa orientación 

profesional e na toma de decisións. 

3. PLANIFICACIÓN XERAL E DEFINICIÓN DE ACCIÓNS PRIORITARIAS 

3.1. Apoio ao Proceso de Ensino e Aprendizaxe. 

Obxectivos Actuacións Temporalización 

1. Coordinar e participar na 

avaliación psicopedagóxica 

dos ANEAES. 

✓ Recepción de demandas de avaliación. 

✓ Reunión coa familia e recollida da súa 

conformidade. 

✓ Recollida de información sobre o 

alumno, o contexto escolar e familiar 

✓ Entrevistas co alumno/a, pais e 

profesores. 

✓ Elaboración do informe 

psicopedagóxico. 

 

 

 

 

1º/2º/3º trimestre 

2. Colaborar no deseño, 

desenvolvemento, e 

avaliación  de ACs, PDC e 

outras medidas de atención á 

diversidade. 

✓ Recollida das demandas, realización do 

informe pertinente. 

✓ Reunión con titores e Xefatura de 

estudos para adscripción definitiva dos 

alumnos candidatos ao PDC. 

✓ Reunións coas familias para informalas 

do proceso. 

✓ Reunións de revisión e seguimento 

sobre o progreso dos alumnos. Reunión 

coa titora 

✓ Organización dos reforzos, apoios ao 

alumnado  

✓ Colaboración no Consello orientador. 

Período lectivo. 

 

2º/3º trimestre 

 

 

Xuño 

 

3º trimestre 

 

 

Setembro 

 

3º trimestre 

3. Impulsar o establecemento 

de cauces de comunicación 

entre os distintos axentes 

educativos. 

✓ Reunións dos profesores de apoio co 

profesor do grupo ordinario. 

✓ Reunións cos titores dos distintos 

grupos de ESO. 

✓ Colaboración co EOE no 

desenvolvemento de distintas 

actuacións. 

✓ Colaboración con educadores e 

monitores do concello. 

✓ Coordinación con axentes educativos 

externos (logopeda, psicólogo, Saúde 

mental, Cruz Veremella…) 

 

 

 

 

 

Ao longo de todo o 

curso 

4. Impulsar a formación 

continua do profesorado e do 

DO na atención á diversidade. 

✓ Recompilación e difusión de 

información sobre actividades 

formativas relacionadas coa atención á 

diversidade. 

✓ Recollida de demandas de formación 

dos membros do departamento e 

comunicación aos CFRs. 

 

 

Ao longo de todo o 

curso  

5. Adquirir os recursos 

necesarios para atender á 

diversidade. 

✓ Reunións cos centros de primaria para 

coñecer as características do novo 

alumnado. 

✓ Adquisición de materiais para as 

actividades de apoio dos ACNEEs. 

 

 

Ao longo do curso 

6. Colaborar na prevención e 

detección temperá de 

problemas de aprendizaxe. 

✓ Participar na avaliación inicial do 

alumnado para coñecer as súas 

necesidades. 

✓ Análises dos informes individualizados 

de avaliación dos ACNEEs dos centros 

de primaria. 

✓ Reunións co orientador/a dos centros 

de primaria para recoller información 

sobre o novo alumnado. 

✓ Realización de probas 

psicopedagóxicas. 

Setembro - Outubro 

 

 

Xuño-Setembro 

 

 

Xuño 

 

 

Ao longo de todo o 

curso 

 

7.Impulsar a colaboración cos 

orientadores de primaria. 

✓ Reunións para a elaboración conxunta 

das liñas xerais do POAP e do PAT, 

adaptándoos ás características dos 

distintos centros. 

✓ Unha reunión trimestral para face-la 

coordinación e seguimento do plan de 

orientación.  

Ao longo do curso 

8. Elaborar a concreción anual 

do PXAD 

✓ Adaptar o PXAD ás características do 

alumnado do presente curso. 

✓ Definir os criterios de organización dos 

apoios. 

1° trimestre 

3.2. Apoio ao Plan de Acción Titorial (PAT). 

Obxectivos Actuacións Temporalización 

1. Asesorar e 

colaborar no 

deseño e 

organización da 

acción titorial. 

A) Actuacións de colaboración coa Xefatura de 

estudos e titores: 

✓ Elaboración e revisión do PAT. 

✓ Proposta de criterios pedagóxicos na 

elección dos titores. 

✓ Recollida de demandas de actuación por 

parte dos titores. 

✓ Delimitación das liñas de actuación para 

cada nivel e etapa. 

✓ Planificación dos temas a tratar nas 

reunións de titores. 

 

 

Inicio do curso 

Setembro 

 

 

 

Ao longo de todo o 

curso 

2. Contribuír e 

participar no 

desenvolvemento 

da acción titorial. 

 A) Actuacións co alumnado:                                                                 

✓ Colaboración do orientador nalgunhas 

sesións de titoría. 

✓ Atención e asesoramento ás demandas 

dos alumnos/as. 

✓ Establecemento dun horario que permita 

a atención individualizada ao alumnado. 

 

B) Actuacións de asesoramento e apoio ós titores:                                                                                                

✓ Reunións cos titores para planificar e 

avaliar as actuacións. 

✓ Recompilación e adquisición de materiais 

para traballar nas sesións de titoría. 

✓ Participación do DO nas actividades e 

reunións dirixidas ás familias. 

✓ Asesoramento aos titores en técnicas de 

dinámica de grupos, relacións 

interpersoais, técnicas de observación e 

entrevista. 

✓ Atención ás demandas de asesoramento 

que plantexen os titores. 

✓ Reunións periódicas de asesoramento 

(materiais, actividades, secuenciación, 

metodoloxía...) para desenvolvemento de 

distintas sesións de titoría. 

 

 

Ao longo de todo o 

curso 

 

 

 

 

1º/2º/3º trimestre 

 

3. Colaborar no 

proceso de 

seguimento, 

avaliación e 

mellora do PAT. 

✓ Reunión para decidir os criterios de avaliación do PAT. 

✓ Selección e elaboración de instrumentos para a 

avaliación da titoría. 

✓ Elaboración dunha memoria (ca Xefatura de estudos e 

os titores) sobre o PAT e formulación de propostas de 

mellora. 

Setembro 

 

Maio 

 

Xuño 

4. Colaborar no 

establecemento 

de cauces de 

coordinación 

entre tódolos 

axentes 

implicados na 

acción titorial. 

✓ Colaboración co equipo directivo na 

organización e desenvolvemento das 

reunións de pais que se convoquen. 

✓ Manter contacto coas institucións e 

organismos (concello, ONGs.) que poidan 

colaborar no desenvolvemento de 

distintas sesións de titoría. 

✓ Contacto con distintas institucións sobre 

os temas propios da titoría (por ex:, a 

adolescencia, prevención de drogas, 

educación sexual...). 

Ao longo do curso 

 

 

5. Contribuír ao 

seguimento do 

proceso de E-A, 

especialmente no 

caso dos ANEAEs. 

✓ Proporcionar información aos titores 

sobre o historial escolar (expediente, 

avaliación psicopedagóxica, etc) dos 

ACNEEs. 

✓ Reunións periódicas, para facer o 

seguimento dos alumnos e a organización 

dos apoios. 

✓ Seguimento de posibles problemas de 

absentismo. 

✓ Debate para definir liñas comúns de 

actuación para todo o equipo docente: 

metodoloxía, instrumentos e criterios de 

avaliación... 

✓ Asesoramento sobre procedementos para 

a avaliación continua. 

✓ Asesoramento e participación nas Xuntas 

de avaliación. 

1º/2º/3º trimestre 

 

 

 

Ao longo do curso 

 

 

1º/2º/3º trimestre 

 

 

 

 

 

 

 

Decembro-marzo-

xuño 

6. Promover a 

comunicación 

entre o centro e as 

familias.  

✓ Reunións co grupo de pais para informa-

los da organización do centro, o 

funcionamento da titoría e as 

características dos alumnos. 

✓ Asesoramento á AMPA, cando o solicite. 

✓ Reunións cos pais para responder ás 

demandas que fagan. 

✓ Intercambio de información cos pais (a 

través das axendas...) 

Outubro 

 

 

 

 

Ao longo de todo o 

curso 

1º/2º e 3º trimestre 

 

 

 

Actuacións Específicas co ALUMNADO: 

Obxectivos Actuacións 

✓ Favorecer a integración no centro, na 

etapa e no grupo-clase.  

✓ Propiciar o desenvolvemento da 

identidade persoal e social.  

✓ Favorecer un autoconcepto e autoestima 

positivos.  

✓ Favorecer o enriquecemento lingüístico e 

cultural.  

✓ Detectar posibles dificultades de 

aprendizaxe.  

✓ Artellar respostas educativas adecuadas 

ás súas necesidades.  

1.Actividades integración alumnado: 

• Dinámicas de grupo (sobre todo alumnado 1° 

ESO) 

• Elección delegado 

• Análises sociométricos 

• Autoestima 

• Medidas para reducir conflitos entre o alumnado 

• Apoio cooperativo en aula 

2. Actividades coñecemento alumnado. 

3.Seguimento da evolución académica do alumnado con 

dificultades. 

3.2. Apoio ao Plan de Orientación Académica-Profesional (POAP) 

Obxectivos Actuacións Temporalización 

1.  Contribuír na 

organización da 

orientación 

académica-

profesional no 

centro. 

✓ Revisión do POAP anterior, seguindo as directrices da 

CCP. 

✓ Reunión cos titores e profesorado para concretar as 

liñas de acción para cada curso e etapa. 

✓ Determinación das actividades que se integrarán no 

currículo das áreas, no PAT, e cales serán 

responsabilidade do DO. 

✓ Reunión coa Xefa de estudos para elaborar horarios 

que posibiliten a coordinación entre titores e DO, 

especialmente no Bacharelato (calendario de reunións, 

de visitas a institucións...).  

setembro/outubro  
 
 
setembro/outubro 
 
 
 
setembro/outubro 
 
 
 
 
setembro/outubro 

2. Colaborar no 

desenvolvemento 

do POAP, 

prestando 

asesoramento ao 

profesorado. 

✓ Elaboración e difusión de materiais aos profesores. 

✓ Colaboración cos titores en sesións presenciais co 

alumnado. 

✓ Sesións do DO con grupos específicos de alumnos. 

✓ Coordinación da orientación profesional con outras 

institucións. 

✓ Elaboración, difusión e adquisición de materiais e 

documentos informativos (trípticos, guías –APOCLAM, 

Orienta...). 

✓ Colaboración do DO coas familias. 

2º e 3º trimestre 
 
2ºe 3º trimestre 
 
 
2º e 3º trimestre 
 
2º e 3º trimestre 
 
 
2º e 3º trimestre 
 
 
 
 
Ao longo de todo 
o curso 

3. Participar na 

avaliación e 

seguimento do 

POAP.  

✓ Definir os criterios e procedementos de avaliación do 

POAP. 

✓ Realización da avaliación final do POAP: avaliación dos 

resultados e formulación de propostas de mellora. 

Outubro 
 
 
 
1º-2º e 3º 
trimestre 

4. Asesoramento 

individualizado a 

aqueles alumnos 

que requiran 

unha orientación 

personalizada. 

✓ Difusión entre o alumnado do horario dispoñible do 

D.O. para atender as súas demandas. 

✓ Entrevistas co alumno/a que lle axuden no seu 

autocoñecemento, clarificación da situación, 

coñecemento das opcións educativas e laborais, o 

proceso de toma de decisións... 

✓ Préstamo de materiais informativos aos alumnos. 

setembro/outubro 
 
 
 
2º e 3º trimestre 
 
 
2º e 3º trimestre 

5. Desenvolver 

actuacións que 

fomenten unha 

orientación non 

sexista. 

✓ Elaboración e adquisición de materiais que fomenten 

unha orientación profesional non sexista. 

✓ Reunións cos pais, o alumnado e os titores onde se 

desmitifiquen falsas crenzas sobre o xénero e o mundo 

laboral. 

✓ Difusión de experiencias de situacións laborais non 

sexistas. 

 
1º trimestre 
 
 
3º trimestre 
 
 
 
 
3º trimestre 

6. Informar ao 

alumnado das 

ensinanzas de 

réxime xeral. 

✓ Reunións cos titores para asesoralos e proporcionarlles 

materiais sobre as ensinanzas de réxime xeral. 

✓ Difusión das ensinanzas de réxime xeral en sesións co 

alumno e pais. 

✓ Adquisición de material sobre as ensinanzas de réxime 

xeral. 

3º trimestre 
 
 
3º trimestre 
 
 
 
1º trimestre 

7. Contribuír á 

mellora da 

orientación 

profesional en 

Bacharelato. 

✓ Asesoramento aos titores de Bacharelato. 

✓ Actuacións específicas de asesoramento ao alumnado 

de 2º de Bacharelato. 

✓ Entrevistas individuais co alumnado de Bacharelato. 

✓ Difusión de información e sesións informativas ás 

familias. 

2º e 3º trimestre 
 
1º e 2º trimestre 
 
 
Ao longo do curso 

8. Asesorar aos 

titores e as 

familias dos 

ACNEES na súa 

orientación 

profesional e na 

toma de 

decisións. 

✓ Entrevistas coas familias para que coñezan o sistema 

educativo, as distintas opcións profesionais, dar 

información sobre becas, axudas, axustar as súas 

expectativas...  

✓ Entrevistas cos alumnos (autocoñecemento, mellora 

da autoestima...). 

2º e 3º trimestre 
 
 
 
 
Ç 
 
2º e 3º trimestre 
 

 

 

3.4. Outras liñas de acción prioritarias. 

O DO desenvolverá ao longo do curso unha serie de accións de carácter xeral: 

Accións Responsable Temporalización 

Presentación á CCP do Plan anual e das actividades e 

intervención propostas. 

Xefe DO Inicio do curso 

Elaboración/adquisición de material que facilite a 

realización das tarefas orientadoras. 

Xefe DO Todo o curso 

Actualización de información na páxina web do IES. DO Todo o curso 

Accións de asesoramento personalizado a 

alumnos/as e familias cando sexa preciso. 

Xefe DO Todo o curso 

Elaboración da memoria do Departamento e 

propostas de mellora para o vindeiro curso. 

Xefe DO 3° trimestre  

 

4. ACTIVIDADES COMPLEMENTARIAS DO DEPARTAMENTO DE ORIENTACIÓN. 

A proposta de actividades extraescolares e complementarias, polas características propias 

do departamento, ten un carácter provisional e moi dependente das necesidades do 

alumnado, oferta de actividades dentro dos diferentes ámbitos, e moi suxeita a outras 

variables difíciles de contemplar a priori e máis tendo en conta a situación actual. A proposta 

do curso actual só contempla as actividades que realizará persoal interno do centro, e a 

oferta das actividades propostas por persoal externo serán valoradas en función da 

modalidade de impartición das mesmas e do interese para o alumnado.  

 

ACTIVIDADES OBXECTIVOS DESTINATARIOS E 

TEMPORALIZACIÓN 

Charlas de Orientación 

Vocacional 

✓ Facilitar información ao 

alumnado sobre 

diferentes estudos 

Todos os cursos. 

2º Trimestre 

Participación na 

celebración de diferentes 

conmemoracións 

✓ Coñecer as temáticas a 

celebrar e conmemorar. 

✓ Día internacional contra 

a violencia de xénero 

✓ Día mundial da Sida.  

✓ Día da Paz.  

✓ Día internacional da 

Muller traballadora 

Visita alumnos de 6º de 

Primaria. Xornada de 

portas abertas 

✓ Coñecer o centro e 

a súa organización 

✓ Maio / Xuño 

Reunións de pais dos 

alumnos de 6º de Primaria 

✓ Coñecer o centro e 

a súa organización 

✓ Maio / Xuño 

 

**NOTA: Esta proposta ten carácter provisional, e está suxeita a cambios provocados pola 

aparición doutras ofertas de actividades, necesidades que xurdan no desenvolvemento do 

curso, ou novas variables non contempladas.  

 

 

5. ESTRATEXIAS DE INTERVENCIÓN 

As estratexias de intervención por excelencia son, o modelo programas e o modelo de consulta, 

apoiándonos no modelo de asesoramento individualizado cando sexa necesario.  

5.1 Estratexias de intervención comúns aos tres ámbitos de actuación:  

✓ Reunións iniciais do DO, da CCP e dos titores/as para elaborar directrices, propostas e 

elaboración do plan consensuado. 

✓ Valoracións, observación e entrevistas aos distintos sectores da comunidade educativa 

sobre o xeito de xestionar e intervir do DO. 

✓ Revisión de novos materiais, revistas, normativa… 

✓ Redacción e valoración dos distintos documentos do DO.  

✓ Reunión mensual do DO. - Reunión quincenal ou mensual cos titores/as. 

✓ Colaboración e coordinación cos servizos do Concello. 

✓ Participación nas reunións colectivas e individuais coas familias.  

✓ Intercambio de información e experiencias cos orientadores da zona.  

 

5.2 Estratexias de intervención no apoio ó proceso de ensinaza e aprendizaxe: 

✓ Participación nas CCPs. 

✓ Avaliación inicial do alumnado. 

✓ Avaliación psicopedagóxica pertinentes e posterior informe. 

✓ Realización dos informes psicopedagóxicos e colaboración no deseño e seguimento da 

proposta curricular e organizativa, no seu caso. 

✓ Entrevistas iniciais e de intercambio da información (profesorado, familia e alumno/a).  

✓  Orientacións, organización do apoio, no seu caso, e seguimento e avaliación das medidas 

educativas adoptadas.  

✓ Colaboración do profesor de apoio e a orientadora cos titores/as e profesores/as de área. 

✓ Difusión de materiais de distinto tipo para as actividades de apoio.  

✓ Intervención das PTs na aula ordinaria se fose preciso e na aula de apoio.  

✓ Asesoramento ao profesorado de recursos e materiais adaptados.  

✓ Xuntas de avaliación. Con voz, sen voto. 

 

5.3 Estratexias de intervención na orientación académica profesional:  

✓ Asesoramento xeneralizado: desenvolverase fundamentalmente a través das titorías, coa 

colaboración doutros profesionais, se é o caso. 

✓ Asesoramento individualizado: atención directa do DO ao alumnado que, aínda recibindo 

orientación grupal, siga presentando grandes dúbidas respecto ao seu futuro académico-

profesional. Entrevista co orientador e consello orientador.  

✓ Coordinación con distintas institucións, especialmente cos servizos de orientación laboral, 

Universidade, outros centros formativos. 

✓ Elaboración de materiais por parte do DO.  

 

5.4 Estratexias de intervención na acción titorial: 

✓ Encontro de acollida de titores/as: materiais e protocolos 

✓ Desenvolvemento do PAT. Serán moi importantes as aportacións dos titores/as sobre as 

actividades realizadas e as necesidades que poidan darse ao longo do curso.  

✓ Aportación e elaboración, no seu caso, de programas, materiais e actividades adecuados a 

cada un dos niveis educativos. Asesoramento no seu uso e participación directa, cando 

cumpra, nalgunha sesión de titoría. 

✓ Recompilación e elaboración de materiais para ser traballados nas horas de titorías. 

✓ Asesoramento do EOE ao departamento de orientación. 

✓ Intercambio de información cos servizos sociais e sanitarios. 

 

6. METODOLOXÍA.  

Nas accións emprendidas procurarase unha metodoloxía activa e participativa, que implique 

tanto aos distintos membros da comunidade educativa, como aos servizos e institucións do 

entorno comunitario. A este efecto procurarase a corresponsabilidade, a cooperación e a 

coordinación, sen esquecer que o traballo en equipo alixeira a carga.  

 

Pero ademais, os criterios de actuación veñen dados polo modelo de intervención que 

defendemos, que asegura unha actuación planificada, preventiva e de desenrolo, sistémica e de 

intervención social, cooperativa e curricular.  

 Recursos materiais e infraestrutura do DO:  

➢ Infraestrutura:  

o Departamento con espazo de traballo para todos os seus membros, con 

mobiliario preciso para libros, instrumentos e demais materiais. Terminal 

telefónica e equipo informático.  

o Aulas de apoio: 2 aulas amplas con ordenador, mesas amplas e estanterías, 

con material específico de apoio. As aulas son o suficientemente 

confortables e organizadas. Permiten un traballo cómodo das especialistas 

de PT.  

➢ Materiais específicos: documentos do centro, taboleiros do DO, probas 

psicopedagóxicas, folletos informativos, guías, revistas e demais publicacións.  

 

 Recursos persoais e externos:  

➢ Recursos internos: membros do DO, profesores/as-titores/as, Xefa de estudos, 

Equipo directivo, Claustro, profesoras de PT. 

➢ Recursos externos: EOE, Inspección Educativa, CFR, CAFI, Concello, Empresas, 

Consellería, Servizos Sanitarios, Cruz Vermella e Asociacións Sociais e Culturais. 

➢ Recursos funcionais e organizativos:  

o Funcionais: condicións espazo-temporais, cumprimento dos horarios, 

coordinación docente, coordinación e soporte institucional da Xefa de 

Estudos, colaboración, seguimento, asesoramento e dinamización do DO, 

supervisión e revisión da CCP e o apoio e complemento do EOE. 

o Organizativos: Reunión de coordinación interna: reunión mensual. Reunión 

a demanda cos titores/as da ESO. Reunións da CCP.  

 

 

7. SEGUEMENTO E AVALIACIÓN DO PLAN.  

 Avaliación procesual e seguimento: Implica a recollida sistémica de datos, a súa análise e 

conseguinte toma de decisións, mentres ten lugar a implantación do Plan, o que nos permite 

facer un seguimento do mesmo e a súa reorientación, en caso de ser necesario. Para realizar 

o seguimento e avaliación da calidade do Plan, teremos en conta as valoracións que se 

acorde nas distintas reunións que levaremos a cabo ao longo do curso (CCP, DO, Titores/as, 

avaliacións…) 

 Avaliación final e revisión: Adopta unha función un tanto sumativa, para analizar a 

consecución dos obxectivos, como formativa, retroalimentando a nosa programación á vista 

do conseguido e tomar as decisións oportunas para a mellora do propio proceso. Esta 

avaliación faise tendo en conta os seguintes criterios de avaliación: 

 • Grao de consecución dos obxectivos. 

 • Adecuación dos contidos e actividades para a consecución dos obxectivos.  

• Adecuación dos materiais e recursos empregados.  

• Colaboración e implicación das familias. 

Ademais nesta avaliación final teranse en conta as actividades realizadas e o seu grao de 

cumprimento, a síntese reflexiva dos logros acadados, as dificultades e obstáculos atopados, 

os aspectos a mellorar, as modificacións introducidas, así como suxestións e propostas de 

mellora recollidas ao longo do curso e as propostas de innovación necesarias. En efecto, 

durante todo o proceso e por parte de todos os responsables -avaliación compartida- , irase 

recollendo informacións e suxestións que permitan reorientar e Plan, tendo en conta 

ademais as observacións do equipo directivo, do profesorado en xeral, así como dos 

alumnos/as e as familias. 

 

 

Lugo, 24 de setembro de 2022. 

 

 

 

 

Asdo. Ana Ferreiro Rey. 

Orientadora do IES Lucus Augusti 

(En calidade de substituta de Alejandro Amieiro López) 

